
Pasiuna

ilunsad sa pasistang rehimeng Arroyo niadtong entrada sa

2007 ang bag-o nga Internal Security Operations Plan (o Na-
tional Internal Security Plan) nga gihinganlan og Oplan Bantay
Laya 2 (OBL 2). Labaw’ng bangis nga sumpay kini sa napakyas
nga Oplan Bantay Laya 1 sa 2001-2006.

Bisan pa nga mas mubo ang lanat (tulo ka tuig), mas am-
bisyoso ang tumong sa OBL 2. Tumong sa OBL 2 nga mahukma-
nong bakolon ang Bagong Hukbong Bayan usa matapos ang 2010
ug sa ingon kab-oton ang giingon nga istratehikong kadaugan ba-
tok sa armadong rebolusyonaryong kalihukan.

Pakusgon pa niini ang gisugdan nga larga-tudong pagpanga-
taki diha sa mas daghang natarang gerilya sa BHB ug pasamoton
ang pagsabwag og terorismo batok sa katawhan. Nag-unang na-
kapunting ang kampanyang pagpanumpo sa mga gikatahapang
pwersa ug baseng masa ug bisan sa dayag nga demokratikong ka-
lihukan nga linugsanay’ng gilambigit sa Partido ug armadong re-
bolusyonaryong kalihukan. Nagrumbo kining maong pagpakusog
sa pagguba sa baseng masa ug mga organisasyong masa, milita-
risasyon sa mga baryo ug komunidad nanukad sa kabanikanhan
hangtud sa mga sentrong lungsod ug syudad, makaylapon nga
paggamit og mga pasistang teroristang pamaagi ug pag-apas nga
makatukod sa mga baryo, lungsod ug probinsya og mga pasista
ug anti-komunistang organisasyong masa nga direktang kontrola-
do sa AFP.

Aron pakyason kini, gigambalay sa Partido isip sentral nga ta-
has sa tibuok rebolusyonaryong kalihukan niining taktikal nga
panahon ang pagpakusog sa gerilyang pakiggubat, ang paglum-
pag sa itoy ug pasistang rehimen ug labaw pang pagpalapad ug
pagkonsolida sa armadong rebolusyon.



Unsa ang gisangpotan sa Gideklara

niadton
Oplan Bantay Laya 1? 2001 sa rohi.
meng Arroyo
nga tumong sa OBL 1 ang pagpugong sa paglapad sa rebolusyo-
naryong kalihukan sa kabanikanhan ug mahukmanong pagpildi
niini sa pagdangat sa 2006. Pakyas sa kinatibuk-an ang Oplan
Bantay Laya 1.

Niadtong panahon sa OBL 1, gitarget sa AFP nga magbiibd og
konsentradong tropa sa 300 hangtud 600 nga mga baryo sa tibu-
ok nasud sa unsamang takda nga panahon. Apan tungod sa kaku-
langon niini sa pwersa, wala niini kayaha nga magkonsentra og
pwersa sa kapin 300 nga mga baryo.

Sukad niadtong 2001, wala matibhangi ang gidaghanon sa
mga natarang gerilya sa tibuok nasud o ang kinatibuk-ang ihap sa
mga Pulang manggugubat sa BHB luyo sa kaylap nga paggamit
sa taktika sa teroristang kabangis ug pagpanghadlok.

Bisan pa nga nakamugna og mga kadaot ug panamtang nga
dislokasyon, ang maong mga operesyon sa AFP sa lahutay labaw
lamang nagpatin-aw sa panginahanglan sa armadong rebolusyon
ug nagpahugot sa panaghiusa sa katawhan ug BHB.

Sa pagdangat sa 2005, taliwala sa nagkasamot nga pagpa-
numpo sa rehimeng Arroyo, gipakusog sa BHB ang mga taktikal
nga opensiba sa tibuok nasud nga nagpanghimakak sa mga dek-
larasyon sa kadaugan sa AFP. Sa mismong asesment sa mga opis-
yal militar ug pangseguridad sa rehimen niadtong Septembre
2006, gitumbok nga pakyas ang OBL 1, sukwahi sa kanunay ni-
lang gihulagway sa masmidya.

Sa pagtapos niini, nagtibuok ang rehimen og mas ambisyoso
ug mas bangis nga OBL 2.




Unsa an g () p lan aliwala sa kapakyasan sa
OBL 1, gigambalay sa rehi-

Bantay Laya 27?7 meng Arroyo ang OBL 2 nga
anaay mas ambisyoso nga tu-
mong ug mas bangis nga mga pamaagi. Sa Oplan Bantay Laya 2,
mas mubo pa ang target nga dedlayn sa paggun-ob sa armadong
rebolusyon.

Tungod sa desperadong pagkarag-karag alang sa pinaspasay
nga resulta, wala kini’y laing sangpotanan kundili ang labaw’ng
pagsamot sa pasistang terorismo ug militarisasyon.

Partikular nga target sa OBL 2 nga mahukmanong mabakol
kundili man istratehikong mapildi ang rebolusyonaryong kalihu-
kan sa pagdangat sa 2010. Tumong niini nga matibhangan og ka-
pin katunga ang kasamtangang kusog sa BHB nga gipang-ingon
sa AFP nga anaa na la’y mga 7,000 nga mga manggugubat.

Sa pangkinatibuk-  {Jnsa ang naunod sa

an, walay kalahian
ang mga OBL sa mea  Oplan Bantay Laya”
plano sa “kontra-insur- 1 ug 27
hensya” sa mga nanga-
ging rehimen. Sumala mismo sa AFP, ang Oplan Bantay Laya usa
ka retokado lamang nga bersyon sa Oplan Lambat Bitag nga gi-
patuman niini niadtong 1988-1998. Sayop nga nagtuo ang AFP
nga nagmadaogon ang Lambat Bitag sa pagpahuyang sa rebolu-
syonaryong kalihukan niadtong mga ulahing katuigan sa dekada
1990.

Walay bag-o sa OBL kundili ang mga bag-o nga paghingalan
sa mga gi-agup-upan ug inutil nga istratehiya. Anaa ang “Win-
Hold-Win” nga walay lain kundili ang karaan nang gitawag nga
Clear-Hold-Consolidate-Develop. Naglangkob kini sa tulo ka
yugto:

* Anguna (“win” o “clear’’) nagtumong nga palayason ang
mga pwersa sa BHB ug gub-on ang mga rebolusyonaryong orga-
nisasyon;




* Ang ikaduha (o ang “Hold”) nagtumong nga konsolida-
hon ang posisyon sa militar pinaagi sa pagtukod og mga de-
tatsment, pagrekrut og mga aset nga paniktik, pagtukod og mga
Barrio Intelligence Network (BIN), ug pagtukod og mga
CAFGU, Civilian Volunteer Organization (CVO) ug uban pang
paramilitar nga yunit o grupong vigilante.

* Ang ikatulo (“Win” o “Consolidate and Develop”) nagtu-
mong nga gamiton ang mga lokal nga panggamhanan ug mga
NGO ug magpasulod og malinglahon nga mga prohekto. Ang
Strategic Holistic Approach (SHA) dili layo sa mga tumong ug
pamaagi sa “total war” ug sa istratehiya sa nagpadayon nga mga
operesyon nga nag-unod sa daan na nga mga pamaagi sa Oplan
Lambat Bitag. Gilimpyohan ug gigunitan sa militar ang mga pra-
yoridad nga target nga baryo pinaagi sa paglunsad og gitawag ka-
ron nga Triad Operations 0 mga operesyon nga sama sa kanhi
nagkombina og kombat, pagpaniktik og mga operesyong sibil-
yan-militar.

Gigamit ang RSOT (Reengineered Special Operations Team).
Kini ang kanhing gihinganla’g SOT (Special Operations Team).
Kini mga gidak-ong seksyon o platun nga pwersang militar nga
plantadahay’ng mosulod sa target nga komunidad ug maghimo
kunohay og mga operesyong sibilyan-militar aron danihon ang
simpatiya sa katawhan duyog sa paglunsad og saywar, pagpang-
lingla ug pagpaniktik diha sa mga tagabaryo. Gitangtang na sa
RSOT ang oryentasyon nga “pagdani sa hunahuna ug pagbati”
ngadto sa dugang pang pagduot nag-una sa gimbuhatong intelid-
yens (pag-ila sa populasyon ug pagtukod og kutay-paniktik nga
direktang adunay kalambigitan sa kombat), saywar ug pagpa-
ngilad sa katawhan. Ang RSOT, nga maoy nag-unang yunit pang-
saywar sa militar nga direktang gipaatubang sa mga tawo sa tar-
get nga komunidad, gidumalaan sa ispesyal nga yunit sa Civilian
Military Operations (CMO) nga gitukod sa tanang mga dibisyon
ug brigada.



Gitakda sa AFP ang paglunsad Unsa ang bag-o

og lima ka “opensiba” ug tu-
lo ka programa sa gambalay sa sa OBL 27?
OBL 2. Nagplano kini og mga
“opensiba” sa natad sa militar, ligal, politika, ekonomiya ug pro-
paganda. Ang paglunsad sa maong mga “opensiba” maoy nag-
unang aktibidad sa RSOT ubos sa OBL 2.

Gawas pa niini, anaay usa ka kompanya o lampas pa sa usa ka
batalyon nga pwersang pangkombat nga nagtago, nagposisyon ug
nagpatrolya sa kilid-kilid sa baryo aron “limpyohan” ang palibot,
magsilbing seguridad usab sa mga pwersa nila nga mosulod sa
baryo ug maglunsad og mga ataki kung adunay masuta nga pre-
sensya sa BHB.

Nagpakatag usab ang kaaway og uban pang pwersa sa panik-
tik ug aset sulod ug palibot sa baryo.

1. Operesyong kombat batok-BHB

Sa tumong nga makakab-ot og paspas ug dramatiko nga mga
resulta, gipadako sa AFP ang mga pwersa niini sa mga prayoridad
nga natarang gerilya ug gitarget nga makarekrut og dugang 6,000
nga mga sundalo. Matag erya komand nagtakda og nag-una ug
sekondaryong prayoridad nga target sa iya-iyahay’ng linangko-
ban.

Ang Philippine National Police gitapo na usab sa rehimeng
Arroyo sa mga pwersa nga isugamak sa OBL 2 ug sa kinatibuk-
ang kampanya sa “kontra-insurhensya” niini. Lugdang ug mahi-
ngusganon ang kadagkoang komand sa AFP sa “mga operesyon
nga walay puas” aron “padayon nga lutoson ug pildihon ang mga
yunit gerilya sa BHB.”

Gipakuyanap niini ang mga operesyon nga hunter-
killer—kombinasyon sa gagmay’ng hunter team nga sikretong
maniid ug gikan gihapon sa parehong lokal nga komand, mas da-
kong killer yunit nga nakatago. Mogawas lamang ug mobira kini
kung aduna na’y nasuta nga targetonon nga yunit sa BHB.



Gawas sa mga lokal nga yunit sa AFP, pasalmoton usab sa
mga operesyon ang mga malihokon nga yunit sa AFP sama sa
Long Range Patrol (LRP) nga sikreto usab nga nagsulod ug nag-
patrolya nga anaay kadugayon sulod sa mga sona ug baseng ge-
rilya.

Niining mga higayona, plantadahay nga nagpatrolya ang mga
lokal nga regular nga yunit ug mga CAFGU aron abogon ang
mga yunit gerilya sa BHB ug mabanatan sa mga nakatago nga yu-
nit sa LRP. Gawas sa kasagaran nga pagsalig sa dagkong killer
unit, mogamit usab ang kaaway og relatibong gamay apan ispe-
syal nga mga pwersa (sama sa Scout Rangers sa Philippine Army
ug Force Recon sa Marines) nga sikretong naniid ug mao na
usa’y maglunsad og ataki kung anaay rumbohonon nga target.

Direktang gipamunoan sa mga komand sa ang-ang brigada ug
dibisyon kining mga operesyona. Ang mga konsentradong opere-
syon sa mga prayoridad nga target planohon ug gunitan usab sa
brigada ug dibisyon.

Gigamit ang pasistang terorismo batok sa yanong lumulupyo
ug gikatahapang nagsuporta o nagsimpatiya sa BHB. Target sa
mga operesyon nga pagpamatay ug pagpanumpo ang mga orga-
nisasyong masa nga aktibong nagpanalipod sa mga katungod ug
kabulahanan sa masa nga gipahimuslan ug dinaugdaog.

Gipatunhay sa mga pasistang berdugo sa estado ang
mangilngig nga kahasi diha sa mga mag-uuma sa desperasyon
nga pwersahon sila nga talikdan ang rebolusyonaryong kalihu-
kan. Ang mga hidakpan nga kadre ug manggugubat sa BHB tra-
taron nga sama sa hayop. Dili angkonon ang mga pagdakop ug
pagpatay aron dili nila atubangon ang ilang obligasyon ubos sa
nagtunhay’ng mga balaud ug kasabotan.

2. Operesyong paniktik

Gihatagan og gibug-aton sa OBL 2 ang panginahanglan nga
magpakahanas sa paniktik. Duyog niini, nagtagana og dugang
pundo nga kapin P1 ka bilyon ang rehimen niadtong 2006. Giha-
tag niini ang P400 ka milyon sa AFP, P300 ka milyon sa PNP ug
P400 ka milyon sa mga ispesyal nga ahensya sa paniktik.

Tumong ug prayoridad sa paniktik ang pagbakol sa pamuno-
an, mga nag-unang yunit gerilya ug uban pang sentro de grabidad
sa rebolusyonaryong kalihukan; ikahon aron mabanatan, dagiton
ug patyon ang gisuspetsahan nga mga kadre ug membro sa Parti-
do/BHB ug mga lider ug aktibista sa mga ligal ug demokratikong
organisasyon.

Gipakusog ang koordinasyon ug pagtinabangay sa mga yunit
paniktik. Gidugangan sila og pundo ug gisuplaya’g modernong
mga kahimanan sa komunikasyon ug elektronikong surbilans.

3. “Base denial’ o paghikaw og base

Tumong sa AFP ubos sa OBL 2 nga gub-on ang gikatahapan
niining mga organisasyon ug baseng masa nga gitukod sa BHB sa
kabanikanhan. Gipailalom niini sa kontrol sa AFP ang mga baryo
ug komunidad sa kabanikanhan hangtud sa sentrong mga lungsod
ug kasyudaran, gamit ang mga pasistang teroristang pamaagi.

Ang pangkinatibuk-ang tumong niini mao ang pagbungkag sa
mga organo nga politiko-militar sa mga barangay aron hikawan
og masang suporta ang armadong rebolusyonaryong kalihukan,
ingon man ang mga dayag nga organisasyon sa demokratikong
kalihukan ug mga progresibong partido. Naghimo ang mga yunit
sa AFP og sensus sa mga baryo aron matibuok ang listahan sa
mga gisuspetsahan nga tigsuporta sa rebolusyonaryong kalihu-
kan. Ang mga gisuspetsahan “gibisita,” giinterogit ug gipangpre-
Syur.

Nangampanya usab sila sa pagpasurender sa mga membro sa
BHB ug kung wala sila’y mapasurender, mangita sila og mga il-
hado na o gikatahapan nilang kanhing membro o mga sibilyan
nga thulagway nga mga membro sa BHB nga “napasurender.” Gi-
sulod sila sa mga programa alang sa Demobilization, Disarma-
ment and Reintegration (DDR) ug Redefined Amnesty Program
for Rebel Returnees. Nag-apas usab ang AFP nga magtukod og
mga pasista ug anti-komunista nga organisasyong masa nga di-
rektang kontrolado sa AFP.



4. Pagtukod og Integrated Territorial Defense System

(ITDS)

Gikonsolida ug gipalihok sa kaaway pinaagi sa ITDS ang lo-
kal nga kapulisan, lokal nga panggamhanan, CAFGU ug uban
pang pwersang paramilitar ug bisan ang mga sibilyan nga anaay
armas aron “depensahan” ang teritoryo ug mo-ayuda sa mga
“opensiba” sa AFP. Gipokusan kini sa ispesyal nga yunit sa CMO
sa mga dibisyon ug mga brigada. Nagtukod usab og mga CMO
Task Group sa gilangkoban sa mga brigada nga gikalakipan sa
mga representante sa PNP ug LGU aron manguna ug mokoordi-
na og mga kampanyang CMO. Naglunsad kini og mga progra-
mang nag-awat sa mga serbisyo sa gobyerno ug mga aktibidad sa
mga repormistang NGO apan anaay tuyo nga tumong nga pakus-
gon ang posisyon ug gahum sa militar diha sa komunidad.

Ingon pa man, gitumban sa militar ang mga lokal nga opisyal
sa gobyerno. Gikutuban ang lihok sa mga NGO ug uban pang
grupong pangkatilingban ug gipwersa sila nga makigtinabangay
sa AFP aron dili mahinganlan nga “organisasyong terorista” o
“pantalyang organisasyon.”

Ang dili sayon nga pasundon sa unsa mang gusto sa militar
baharan gilayon oras nga kwestyonon nila ang mga aksyon sa mi-
litar. Halos anaa na sa gahum-militar ang otoridad sa sibilyan. Sa
katuyoan nga haylohon ug danihon ang mga lumulupyo sa mga
target nga komunidad, naglunsad usab ang mga CMO og nagka-
lain-laing paaron-ingnon nga mga prohekto ubos sa Army Con-
cern on Community Organizing for Development (ACCORD) ug
Community Assistance and Rural Empowerment through Social
Services (CARES).

Gipaningkamotan sa AFP nga takpan ang bangis niini nga
dagway pinaagi sa pagtakoban nga lambigit kini sa prohektong
kauswagan ug uban pang prohekto sa mga komunidad. Kining ta-
nan gigamit sa paniktik, pagpanglingla ug paggunit sa mga tawo.
Ingon pa man, tungod kay pamulatsing o pangatik lamang, dili
usab nila kini masustiner.

5. Ligal nga opensiba ug operesyong saywar

Ang pagpakusog sa saywar ug pagpanglingla sa kaaway ka-
bahin sa OBL 2. Pangpolitika ug pangpropagandang dugtong ki-
ni sa ilang larga-tudong gubat ug paturagas nga kampanya sa pag-
pamatay ug pagpanumpo. Walay puas ang kaaway sa kampan-
yang saywar ug pamulatsing niini. Usa ka taktika sa propaganda
ang pagpasangil ngadto sa PKP-BHB sa mga krimeng binuhatan
sa AFP.

Walay hunong ang pagpasangil nga anaay kalambigitan ang
mga ligal nga organisasyon sa armadong kalihukan aron hataga’g
rason ang labaw pang pagpasamot sa pagpanumpo sa mga prog-
resibong pwersa ug uban pang nakigbatok sa nagharing rehimen.

Tanang ahensya sa reaksyonaryong gobyerno ug yunit sa mi-
litar gipalihok alang sa opensibang ligal ug saywar batok sa rebo-
lusyonaryong kalihukan ug sa dayag nga kalihukang masa. Gitu-
kod sa rehimeng Arroyo ang IALAG (Inter-Agency Legal Action
Group) sa pagpamuno sa kadagkoang opisyales sa Malacanang
aron direktang dumalaan kining gimbuhatona. Ang IALAG maoy
nag-unang nag-atiman sa paggama-gama og mga sugilanon ug
kaso alang sa *“ psywar offensive” ug “legal offensive” batok sa
rebolusyonaryong kalihukan ug ligal nga demokratikong kalihu-
kan.

Subay sa OBL 2, gimandoan usab ang tanang kompanya sa
AFP nga idungan sa mga kampanyang militar ang mga kampan-
yang saywar. Nagtukod usab ang AFP og mga Public Information
Platoon hangtud sa ang-ang brigada ug nakadugtong sa mga yu-
nit sa CMO aron mokonsentret sa paglunsad og kampanyang say-
war ug pagdaot sa dungog sa BHB ug mga rebolusyonaryong
pwersa ug hugot nga makiglambigit sa masmidya sa gilangkoban
nila.

Kining mga yunita walay katagbawan sa paggama-gama og
mga sugilanon ug kaso aron mansahan ang dungog sa rebolusyo-
naryong kalihukan, sama kuno sa “internal nga pinurgahay” sa re-
bolusyonaryong kalihukan nga nila pa, maoy anaa luyo sa mga

pangpolitikang pagpamatay, pagrekrut sa BHB sa “child sol-
diers” o mga batang sundalo, pagkalambigit sa BHB sa produk-
syon sa iligal nga druga ug uban pa.

Linugsanay nilang gipakuyanap sa masmidya ug gisang-at sa
mga korte ang mga kasong walay bisan tungaw nga kapasikaran,
gihibat ang mga datos ug pagpangatarungan ug dili makapasar sa
makuti ug tinud-anay nga imbestigasyon. Nagsilbing ligal nga
bendisyon na usab sa OBL 2 ang gihinganlan nga Human Secu-
rity Act o Anti-Terror Law.

Pinaagi sa HSA, mahatagan og ligal nga bendisyon ang mga
iligal nga binuhatan sa militar og kapulisan. Labaw niining ituk-
mod ang armadong pwersa sa estado nga pakusgon ang mga ata-
ki sa mga organisasyon ug pwersa nga giila nga “terorista” ubos
sa HSA.

6. Opensiba sa ekonomiya

Usa usab ka batakang sangkap sa OBL 2 ang “ opensiba sa
ekonomiya” nga nakatumbok sa mga paningkamot nga ihikaw
ang tinubdan sa pundo sa rebolusyonaryong kalihukan. Linugsa-
nay nga babagan sa nagkalain-laing pamaagi ang pagpangalap sa
kalihukan og buhis, kontribusyon ug uban pang materyal nga su-
porta.

Gigamit ang pagpanghadlok sa nagkalain-laing mga persona-
he ug organisasyon aron santaon sila nga motampo sa armadong
rebolusyon. Gihatagan usab og gibug-aton ang propaganda ug
pagdaot sa dungog sa rebolusyonaryong kalihukan nga anaay ka-
lambigitan sa ekonomiya ug pinansya. Gipakaylap ang intriga ba-
tok sa korapsyon ug pagpakaharuhay kuno sa mga lider sa Parti-
do.

Gibudyong usab ang linya sa propaganda nga ang armadong
rebolusyon maoy nagsilbing babag sa paglambo sa ekonomiya ug
sa ingon maoy hinungdan sa nagpadayon nga kakabus sa lumu-
lupyo. Duyog niini, gipatuman sa rehimen ang mga pinakama-
dagmalon nga palisiya nga maki-imperyalista ug nag-alagad sa
interes sa mga nagharing hut-ong ug sa baklag nga rehimen.

Unsa ang partikular nga aweng ba-
hin sa Op-

duso o paghatag- lan  Bantay
gibug-aton sa OBL 2 batok Lava 2 ang

kampanya sa

sa ligal nga demokratikong .ngpoliti-
kalihukan? kang pagpa-

matay ug
pagdagit sa
mga aktibista, mga militanteng mamumuo, mag-uuma, taga-sim-
bahan, abogado, estudyante ug uban pang pwersa ug personalidad
sa mga ligal nga progresibo ug demokratikong organisasyon,
alyansa ug partido.

Sa mata sa AFP, ang ingon niining kampanya sa ekstrahudis-
yal nga pagpamatay ug pagkuut kabahin sa pagpaningkamot nga
bungkagon ang giingon nga pangpolitikang imprastraktura sa re-
bolusyonaryong kalihukan.

Anaa sa direksyon ug superbisyon sa Cabinet Oversight Com-
mittee on Internal Security (COCIS) kining kampanyaha. Adunay
ispesyal nga pundo ang Malacanang nga gidumalaan ug gipaga-
was sa COCIS alang sa mga operesyong pagpamatay ug pagda-
git. Ang GHQ-AFP mao ang direktang agianan sa pundo.

Base sa listahan sa mga target nga gihimo sa mga opisyal-
paniktik sa mga batalyon (Bn-S2), gipili sa komander sa batalyon
ang target ug isumiter ang project proposal aron mapundohan og
kwarta. Napatik sa nagkalain-laing internal ug pangpublikong do-
kumento sa AFP ang maong mga plano. Pinakasibaw niini ang
usa ka dokumento nga nag-ulohan og “Knowing the Enemy”
(Pag-ila sa Kaaway) nga gipakaylap sa han-ay sa mga sundalo ni-
adtong 2005. Dinhi gihinganlan sa AFP isip “mga timbang” o
“kaabag” sa PKP ang mga progresibo ug demokratikong organi-
sasyon sama sa BAYAN ug Bayan Muna.

Gipadayag nga tahas sa AFP ang pagnyutralisa sa hinagdan-
hagdan nga mga ligal nga alyansa nga nagmugna kuno og “kon-
disyon sa rebolusyon.” Gihingusog niini ang ideya nga aron ma-
pukan ang BHB, kinahanglang pukanon usab ang gitagamtam ni-

ining suportang masa. Sa mas sayo pa, niadtong 2004, gipagula
sa AFP ang duha ka internal nga dokumento: ang “Target Re-
search on Sectoral Organization” ug ang “Institutionalizing the
Conduct of Target Research as a Major Component in the Intelli-
gence Project Preparation, in Particular, and Intelligence Cycle
Process, in General.” Gipadayag sa duha ka dokumento nga tar-
get sa paniktik sa militar ug kapulisan ang mga ligal nga demok-
ratikong organisasyong masa ug progresibong party-list.
Partikular sa natad sa paniktik, naghatag-gibug’aton ang AFP
sa pagtigum og datos mahitungod sa mga target nga personalidad,
ilabina ang mga lider sa mga organisasyong masa ug mga alyan-
sa. Human makatigum og datos, ipasa kini sa mga taktikal ug
pangkombat nga yunit nga maoy mogambalay sa mga order of
battle (o talaan sa mga target nga banatan). Sistemang kota usab
ang gipatuman sa ISAFP sa mga gipamunoan niining Military In-
telligence Group sa likidasyon sa mga target nga personalidad.
Linugsanay nga gipala sa AFP ang kalahian sa mga armadong
kabangi diha sa mga sibilyan ug aktibista. Gipakaylap sa mga
sundalo ang mga lektyur ni Fr. Romeo Intengan, usa ka lunud-
patay’ng anti-komunista nga nagpasiugda sa panglantaw nga ang
mga aktibista ug mga sibilyan nga nakigbatok sa gobyerno kina-
hanglan usab nga ilhong mga “armadong kabangi” sa AFP.

Unsa an apel sa ukad pa niadtong na-
g pap Sngagi, ang mga planong

imperyalismong Us “kontra-insurhensya”  sa
sa Oplan Bantay itoy nga estado sa Pilipinas

nanukad ug nagsunod sa
Laya? mga istratehiyang militar sa
imperyalismong US. Sa
pagkatinuod, direktang lambigit ang mga “adviser” o tigtambag
sa US sa pagdisenyo ug pagpatuman niini. Pinaagi sa Joint US
Military Advisory Group (JUSMAG), direktang gitambagan sa
US ang AFP sa mga operesyon niini.

Gidumalaan usab sa JUSMAG ang paggamit sa AFP sa mga
kahimanang militar nga gihatag sa US. Ang rehimen ni US Presi-
dent George W. Bush ang nagdisenyo, naggiya ug nagpundo sa
Oplan Bantay Laya 2. Tumong niining pukanon ang rebolusyona-
ryong kalihukan nga giila niining nag-unang pwersa sa nasud nga
nakigbatok sa padayon nga pagkontrol ug pagpanglungkab niini,
sa itoy nga rehimen ug uban pang kaalyado niini. Pinaagi sa
OBL, gimugna ang kondisyon aron itaas ang ang-ang sa pagpa-
ngilabot sa US sa nasud.

Ang kontrol sa militar ang nag-unang gisaligan sa hegemonya
sa US sa Pilipinas. Padayon nga giimpluwensyahan ug gikontrol
sa US ang reaksyonaryong armadong pwersa ug kapulisan pinaa-
gi sa indoktrinasyon, mga planong istratehiko, ispesyal nga pag-
bansay sa mga opisyal ug mga tinapo nga pagbansay-bansay-
militar, ug paghatag og pundo, kahimanan ug suplay.

Sukad niadtong 9/11, milapad pag-ayo ang pagpangilabot-
militar sa US sa Pilipinas sa pagtakoban nga “ikaduhang nataran”
kuno kini sa pangkalibutang gubat batok terorismo. Gipasuma-
ngil niini ang paglutos sa Abu Sayyaf, usa ka bandidong grupong
gitukod sa CIA aron pangontra niadto sa Moro National Libera-
tion Front ug karon gihulagway nga anaay kalambigitan sa Al
Qaeda.

Padayon nga gipadako sa US ang gidaghanon sa tropa niini
ug gideploy kini sa nagkalain-laing bahin sa Pilipinas, ilabina sa
mga lugar nga duol o kaha anaa sulod sa mga natarang gerilya sa
BHB. Nakigtinabangay ang mga tropa sa US sa mga itoy nga tro-
pa sa Pilipinas dili lamang sa mga pagbansay-militar kundili sa
pagpaniktik ug surbilans, paggunit sa mga outpost ug patrolya, ug
pagkuyog sa mga itoy nga tropa sa mga operesyong kombat.

Sukad niadtong 2001, midako og 1,600% ang aktwal nga ayu-
dang militar nga gihatag sa US sa itoy nga gobyerno. Sa papel,
$11 ka milyon ang gitagana sa Pilipinas, apan sa aktwal mikabat
na kini sa $30 ka milyon sukad niadtong 2005-2006.

Ang Pilipinas na ang midawat sa pinakadakong ayuda-militar
sa US sa tibuok East Asia-Pacific Region. Sa tibuok Asia, ang Pi-
lipinas usab ang nag-unang midawat og mga surplas sa kahima-
nang militar gikan sa US. Ug sa tibuok kalibutan, ikatulo ang Pi-
lipinas sa midawat sa pinakadakong dugang nga pundo gikan sa
US alang sa mga pagtuon ug pagbansay-militar (midawat kini og
kapin $150 ka milyon alang niini niadtong 2006).

N nona m k igurado nga ma-
ganong apaxyas Spakyas ang Oplan
ang Oplan Bantay Bantay Laya 2 sama sa

Laya 27 tanan nga naunang

Oplan sa reaksyonar-
yong itoy nga estado. Sulod sa lima ka tuig, napakyas ang OBL 1
nga dugmokon bisan usa ka rehiyon. Siguro gyud nga mas grabi
pa ang sangpotan sa OBL 2.

Mapakyas ang OBL 2 nag-una tungod kay usa kini ka dili ma-
katarunganon, kontra-katawhan, bangis ug magun-obon nga gu-
bat. Mapakyas kini tungod kay wala kini suportahi sa katawhang
Pilipino. Ang OBL 2 usa ka gubat nga nanalipod sa nagharing sis-
temang nanaugdaog ug nagpahimulos sa katawhan.

Mapakyas usab ang OBL 2 tungod kay nalukop og krisis ang
nagharing rehimen. Naglisod ang rehimen nga kab-oton ang tu-
mong niiining labaw’ng pakusgon ug padaghanon ang mga arma-
dong pwersa niini tungod sa sulabing kakulang sa pundo. Mabhi-
mo lamang kini sa rehimeng Arroyo bugti sa dugang nga pagpa-
bug-at sa palas-anong buhis ug pagtibhang sa katilingbanon nga
serbisyo.

Mapakyas ang OBL 2 tungod sa grabing pagkasiak-siak sa
AFP. Daghan kaayo ang mga sindikatong kriminal ug pangpoliti-
kang paksyon sulod sa AFP. Dugang pa niini, nagkakusog karon
sulod sa AFP ang pagsupak sa mga yanong sundalo sa korapsyon
sa mga kadagkoang opisyal. Nagkakusog usab ang pagsupak sa
mga yanong sundalo sa gihimong madagmalon ug iligal nga pag-
dagit, pagtortyur ug pagpamatay.

Dili maantos sa katawhan ang dili makatarunganon, kontra-
katawhan, bangis ug magun-obon nga OBL 2. Dugay na kining
gipakigbatokan sa katawhan ug sa pagkatinuod, nagbunga na ki-
ni og kaylap nga lokal ug internasyonal nga protesta. Lakip sa
nagpadayag sa pagkadismaya mao ang European Union, ang UN,
pinaagi sa ispesyal nga tigtaho niini nga si Philip Alston, Perma-
nent People’s Tribunal ug bisan mga kongresman ug senador sa
US. Bisan ang mga gobyernong mahigalaon sa Pilipinas nanawa-
gan sa rehimeng Arroyo nga akoon ang responsibilidad ug huno-
ngon na ang mga mangilngig nga paglapas sa tawhanong katu-
ngod.

Unsa ang atong mga tahas sa
pakigbatok sa Oplan Bantay Laya 2?

H ingpit nga pakusgon ug pakaylapon ang gerilyang pakig-
gubat.

Sentral nga katungdanan sa tibuok rebolusyonaryong kalihu-
kan niining taktikal nga panahon ang pagpakusog sa gerilyang
pakiggubat, samot nga pagpahuyang ug paglumpag sa itoy ug pa-
sistang rehimen ug labaw pang pagpalapad ug pagpakusog sa ar-
madong rebolusyon. Ang pagpakusog ug labaw nga pagpakaylap
sa gerilyang pakiggubat mao ang pinakamahinungdanon natong
hugot nga tahas sa pakigbatok ug pagpakyas sa OBL 2.

Paingon niini, kinahanglan nga tukoron ang mas daghan pang
kusog-kompanya nga natarang gerilya ug mas daghan pang iggu-
gubat nga platun sa BHB. Sa matag rehiyon, probinsya ug nata-
ran, kinahanglang himuong mas sunson ang mga taktikal nga
opensiba, ilabina sa mga lugar nga dako ug kusog ang mga rebo-
lusyonaryong pwersa. Nagsukad niini ang labaw pang pagpala-
pad ug pagpakusog sa mga pwersang gerilya ug baseng masa.

Padaghanon, pasubsobon ug pakaylapon ang mga taktikal nga
opensiba aron mailog ug mapabilin sa BHB ang inisyatiba sa gu-
bat. Sa nagkalain-laing ang-ang ug linangkoban, guboton, baba-

gan ug tangtangan niini og bangkil kundili man kapugngan ang
mga pagpangataki ug laraw sa kaaway.

Kinahanglan natong laparohon ang pasistang kaaway og mas
sunson og mas makawingig kaysa mahimo niining mga igo sa
hukbong bayan. Kinahanglan nga segurohon nga mabanatan og
kusog ang kaaway sa mismong mga lugar nga gikonsentrahan ni-
ini sa pagpangataki ug pagsabwag sa pasistang terorismo.

Kinahanglan nga makombinar ang daghang suntok sa lawas
ug pila ka laparo sa ulo. Ang matag usa ka taktikal nga opensiba
sa BHB usa ka opensibang pangpolitika usab. Pagpahayag kini sa
determinasyon sa katawhang Pilipino nga batokan ang pasistang
terorismo sa rehimeng Arroyo. Kritikal nga rekisito usab kini
alang sa pagpakusog sa nagkalain-laing tipo sa mga pakigbisog sa
katawhan paingon sa paglumpag sa gikasilagang nagharing rehi-
men.

Dugang palapdon ug palig-onon ang mga rebolusyonar-
yong pwersa, natarang gerilya ug baseng masa

Samtang kinupogay nga nakigsangka, kinahanglang magpur-
sigi sa pagpalapad ug pagpalig-on sa mga rebolusyonaryong
pwersa, natarang gerilya ug baseng masa. Dako kaayo ang luna
alang sa BHB nga mag-organisa sa katawhan, magrekrut og du-
gang nga Pulang manggugubat, magtukod og mga lokal nga or-
gano sa rebolusyonaryong gahum pangpolitika, tubagon ang mga
problema ug panginahanglan sa masa ug maglunsad og mga tak-
tikal nga opensiba.

Mahinungdanon nga hatagan og mas makuting pagtagad ang
pag-asdang sa mga kampanya sa ekonomiya ug produksyon, edu-
kasyon ug kultura, panglawas ug uban pang inadlaw-adlaw nga
problema sa masa. Mahinungdanon kaayo kini—ilabina ang sa
ekonomiya ug produksyon—sa pagmintinar sa pinakahugot nga
panaghiusa ug pagpangulo sa masa, pagpabilin sa taas nga ma-
suklanong diwa ug suporta nila sa armadong rebolusyon ug pag-
palambo sa katakus sa hukbo nga magkinaugalingon, mag-as-
dang og mga taktikal nga opensiba ug magpursigi bisan taliwala
sa mga pinakakusog nga pagpangataki ug pagpanglukong sa ka-

away.

Taliwala sa kahimtang kundiin nag-unang target sa kaaway
ang mga gisuspetsahan nga rebolusyonaryong baseng masa ug
mga dayag nga ligal nga demokratikong organisasyon, kinahang-
lan usab maghimo og mga lakang aron panalipdan ang ilang se-
guridad, ilabina kadtong mga anaa sa peligro nga patyon, dagiton,
bilanggoon, tortyuron, panid-an ug ipailalom sa uban pang ma-
tang sa pasistang ataki sa kaaway.

Kinahanglan nga hugtan ang mga lakang pangseguridad, du-
yog sa padayon nga pagpalapad ug pagpalalom sa rebolusyo-
naryong kalihukang tago. Rekruton sa hukbong bayan ang mga
dili na luwas ug epektibong makalihok og dayag, ug adunay ka-
andam ug anaa sa panukdanan aron moanib.

Ang seguridad ug kaluwasan sa mga anaa sulod sa mga nata-
ran ug sonang gerilya nga dili pa makaanib sa hukbong bayan
mahimong panalipdan pa gihapon sa milisyang bayan, mga yunit
sa pagdepensa sa kaugalingon ug sa lapad ug lalom nga baseng
masa. Kinahanglang dugang palapdon ug palawmon ang rebolu-
syonaryong kalihukang tago ug paggamot sa masa sa mga syudad
ug sentrong lungsod. Kinahanglan mangandam ug mag-areglar
og mga tago nga atrasanan, kundili man sa mga syudad ug sen-
trong lungsod usab, diha sa lapad nga plastada sa mga nataran ug
sonang gerilya ug suportang masa sa kabanikanhan.

Dugang pang pakaylapon ug padasigon ang mga pakigbi-
sog nga anti-imperyalista, antipyudal ug antipasista aron
ihimulag ug lumpagon ang rehimeng Arroyo.

Kinahanglang labaw pang palapdon ug padasigon ang mga
anti-imperyalista, antipyudal ug antipasista nga pakigbisog sa
mabagang masa sa katawhan, ubay sa pagbutyag sa OBL 2. Pa-
lagsikon ang mga masang pakigbisog, pagpalapad sa nagkahiu-
sang prente ug uban pang mga gimbuhatong pangpolitika aron
thimulag ug lumpagon ang rehimeng US Arroyo.

Kinahanglang magpakahanas sa gimbuhatong propaganda,
mobilisasyon ug organisasyon sa han-ay sa mabagang masa sa
katawhan. Kinahanglang magpursigi sa pakigbisog aron hingpit

19



nga ihimulag ug lumpagon ang itoy ug pasistang rehimeng US-
Arroyo.

Kinahanglang magpursigi sa pagpalapad ug pagpakusog sa
pakighiusa ug pakigtinabangay sa tanang mga pwersang progre-
sibo, demokratiko ug mahigalaon samtang gikonsentra ang pina-
kakusog nga hapak diha sa itoy ug pasistang rehimeng Arroyo.

Batukan ug pakyason ang Oplan Bantay Laya 2!

Pakusgon ang gerilyang pakiggubat!
Lumpagon ang rehimeng US-Arroyo!

Labaw pang i-asdang ang armadong rebolusyon!

